
Exc.m1 P. D. AEGIDIT H. A. BARTHE

Episcopi Monoecensis (Monaco)

Monoeci, die 27 augusti 1959

1. Quod ad doctrinae capita attinet:

4) Pro certo affirmare de laicis Ecclesiae doctrinam et quocirca sa-
cerdotii naturam. Cum quaestionibus coniunctis:

— de opportunitate renovandi diaconatum et, fotte, coeteros ordines
minores;

— de supetnaturali momento munerum « profanorum », de vera
caritatis christianae natura pro Regno Dei aedificando;

— de obligatione apostolatus laicorum et participandi Actioni Ca-
tholicae.

b) Definire notionem veram episcopatus et jura episcopi:

— circa potestatem suptemam Sancti Patris;

— circa Religiosos et privilegium exemptionis (quomodo iustum
facere hoc privilegium quoad sanam doctrinam et in quibus finibus sta-
tuendis pro unitate iurisdictionis in dioecesi: quod fuit opportunum in
pristino tempore potest immodicum fieri in novo);

— circa institutiones apostolicas diffusas extra fines dioecesis (Scho-
lae catholicae, Actio Catholica in natione praesertim institutae) pro uni-
tate apostolatus;

— de opportunitate synodorum peculiarium in aliquibus regionibus
agendarum cum potestate leges imponendi,

¢) Pro certo affirmare Fcclesiae doctrinam circa Status « laicité »:

— de potestate civili et ecclesiastica, officia et iura uniuscuiusque;

— de fide et scientia: doctorum libertas et obligationes;

— doctrina de iure proprietatis (fundamentum, fines, officia) prae-
sentibus vitae condicionibus recte accomodata.

(Hae questiones dant locum novissimorum Pontificum institutionum
compendium valde utile faciendi). '

2. Quod ad disciplinae capita attinet:

a) Circa liturgicas normas:
— pro fidelibus elaborare praesentes rationes partes agendi in
liturgicis caeremoniis, praesertim dum missa celebratur;

— recognoscere scripta legenda aut verba pronuntianda ut magis
obvia sint. Inspicere ampliorem usum vulgaris linguae.

b) Circa praecepta Ecclesiae:

— ad celebrationem diei dominicae et dierum festorum, recogno-
scere normas a maioribus traditas de operibus vetitis,

— item de lege ‘eiunii;

— in sacramentis ministrandis, videtur quod sufficiens fides saepius
deest, praesertim in subiectis matrimonium contrahentibus et in paren-
tibus qui baptismum pro infantibus petunt. In hoc periculo sacramento-
rum profanationis et religionis contemptus, nonne graviorem legem im-
ponere opportunum esset?

¢) Circa aliquas dispositiones iuris:

— 1id quod ad poenas attinet expedire, praesertim de censuris;

— item, pro impedimentis matrimonialibus et eorum dispensatione:
Ordinariis ampliores facultates dare.

